
Jesus—ang Gingalan sa Dios sa Hari-Manluluwas ug Emmanuel—
ang Gingalan sa Mga Tawo sa Hari-Manluluwas 

Basahong Kasulatan: Mat. 1:21, 23; 18:20; 28:20

I.	 “Manganak siyag anak nga lalaki, ug nganlan nimo Siyag Jesus, kay Siyay 
moluwas sa Iyang katawhan gikan sa ilang mga sala”—Mat. 1:21:

A.	 Ang Jesus maoy Griyegong pulong sa Hebreohanong ngalan nga Josue, nga nag-
pasabot og si Jehova nga Manluluwas, o ang kaluwasan ni Jehova; si Jesus mao 
si Jehova nga nahimong Manluluwas nato ug kaluwasan nato—Rom. 10:12-13; 
5:10; itandi sa Fil. 1:19.

B.	 Naglakip ang ngalang Jesus sa ngalang Jehova, nga nagpasabot og “Ako Mao 
ang Ako Mao,” nagpaila nga si Jehova ang naanaa sa Iyang Kaugalingon ug naa 
sa kanunay nga Walay Kataposan, ang mao kanhi, ang mao karon, ug ang mao 
sa umalabot hangtod sa hangtod—Exo. 3:14; Bug. 1:4:
1.	 Si Jehova ra ang mao ug walay gisaligan kondili ang Iya rang Kaugalingon; 

gamiton gyod nato ang atong espiritu sa pagtuo aron motuo nga “Siya mao” 
ug dili ta “mao”; Siya ra gyod ang naa, ang bugtong-talagsaon, sa tanang 
butang, ug wala ta—Heb. 11:6.

2.	 Isip ang Ako Mao, Siya ang malangkobon-sa-tanan, ang realidad sa tanang 
positibong butang ug sa bisan unsang gikinahanglan sa Iyang katawhan—
Juan 6:35; 8:12; 10:14; 11:25; 14:6.

3.	 Makaingon tingali ta nga kitang mga magtutuo dunay tsekeng pinermahan 
nga sulatanan na lang sa kantidad, ug masulatan nato kini sa bisan unsang 
kantidad nga gikinahanglan nato; bisan unsang gikinahanglan nato si Jesus 
mao, sama sa kahayag, kinabuhi, gahom, kaalam, pagkabalaan, o pagkama-
tarong; tanang gikinahanglan nato naa sa ngalan ni Jesus. 

C.	 Si Jesus ang atong Josue, ang nagdala nato sa pahulay, nga mao Siya mismo nga 
maayong yuta kanato—Heb. 4:8; Mat. 11:28-29.

D.	 Ang ngalan sa Ginoo, ang persona Niya, mao ang malangkobon-sa-tanan nga 
sinagol nga Espiritu—A. A. 1:3; Exo. 30:23-30; Fil. 1:19.

E.	 Labaw sa tanang ngalan ang ngalan ni Jesus—Fil. 2:9-10:
1.	 Ang ngalan ni Jesus aron man motuo ta nganha niini—Juan 1:12.
2.	 Ang ngalan ni Jesus aron man mabautismohan ta nganha niini—Buh. 8:16; 

19:5.
3.	 Ang ngalan ni Jesus aron man maluwas ta—4:12.
4.	 Ang ngalan ni Jesus aron man maayo ta—3:6; 4:10.
5.	 Ang ngalan ni Jesus aron man mahugasan, mabalaan, ug mamatarong ta— 

1 Cor. 6:11.
6.	 Ang ngalan ni Jesus aron man tawgon nato—Rom. 10:13; 1 Cor. 1:2; Buh. 

9:14; Gen. 4:26.
7.	 Ang Espiritu mao ang langitnong hangin nga mahanggap nato; sa pagga- 

mit nato sa atong espiritu aron motawag sa ngalan sa Ginoo, mahanggap 
nato ang Espiritu ug tungod niana madawat ang Espiritu—Juan 20:22; Gal. 
3:2; 1 Tes. 5:17; Lam. 3:55-56; Mga Alawiton, #255.

F.	 Ang tuyo nga motawag ta sa ngalan sa Ginoo mao kini:
1.	 Aron maluwas—Rom. 10:13.
2.	 Aron maluwas sa kaguol, kasamok, kasubo, ug kasakit—Sal. 18:6; 118:5; 

86:7; 50:15; 81:7; 116:3-4.



3.	 Aron makaapil sa kaluoy sa Ginoo—86:5.
4.	 Aron makaambit sa kaluwasan sa Ginoo—116:2, 4, 13, 17.
5.	 Aron madawat ang Espiritu—Buh. 2:17, 21.
6.	 Aron moinom sa espirituhanong tubig ug mokaon sa espirituhanong kalan-

on aron matagbaw—Isa. 55:1-2, 6.
7.	 Aron makapahimulos sa kadato sa Ginoo—Rom. 10:12; 1 Cor. 12:3b; Deut. 

4:7; Sal. 145:18.
8.	 Aron dasigon nato ang atong kaugalingon—Isa. 64:7.
9.	 Ang ngalan ni Jesus aron man mag-ampo ta diha niini—Juan 14:13-14; 

15:16; 16:24.
10.	 Ang ngalan ni Jesus aron man magtigom ta nganha niini—Mat. 18:20.
11.	 Ang ngalan ni Jesus aron man makahingilin tag mga demonyo—Buh. 16:18.
12.	 Ang ngalan ni Jesus aron man maisogon tang mamulong diha niini—9:27.

G.	 Gidumtan ni Satanas ang ngalan ni Jesus:
1.	 Gigamit ni Satanas ang mga tawo aron atakihon ang ngalan ni Jesus—itandi 

sa Buh. 26:9.
2.	 Giataki sa mga relihiyonista ang ngalan ni Jesus, gidid-an ang mga magtu-

tuo sa pagsangyaw o pagpanudlo nianang ngalana—4:17-18; 5:40.
3.	 Sa dihang gilutos ang mga apostol, naghugyaw sila nga giisip silang angayan 

nga pakaulawan alang sa ngalan ni Jesus—5:41; 15:26.
H.	 Gidayeg ni Ginoong Jesus ang mga mananaog sa Filadelfia tungod kay wala nila 

ilimod ang Iyang ngalan—Bug. 3:8:
1.	 Gibiyaan sa napahiuling iglesia ang tanang ngalan nga dili ngalan ni  

Ginoong Jesucristo, bug-os gyod silang iya sa Ginoo.
2.	 Espirituhanong pakighilawas ang pagngalan sa iglesia og bisan unsang 

ngalan nga dili ngalan sa Ginoo; wala gyoy laing ngalan ang iglesia, isip 
putling ulay nga ipaasawa ni Cristo (2 Cor. 11:2), kondili ang ngalan ra sa 
iyang Bana.

II.	 “ ‘Ania karon, magsabak ang dalagang ulay ug manganak og anak nga la-
laki, ug nganlan nila Siyag Emmanuel’ (nga kon hubaron, ang Dios uban 
nato)”—Mat. 1:23:

A.	 Jesus ang gingalan sa Dios sa Hari-Manluluwas, samtang Emmanuel ang gi-
ngalan sa mga tawo Kaniya—v. 23.

B.	 Basahon ang Mateo kalabot ni Emmanuel—ang Dios nga nagpakatawo aron 
mag-uban nato—vv. 21-23.

C.	 Malangkobon-sa-tanan si Emmanuel—Fil. 1:19:
1.	 Siya una ang atong Manluluwas (Luc. 2:11), unya ang atong Manunubos 

(Juan 1:29; Rom. 3:24), unya ang Taghatag-og-kinabuhi nato (1 Cor. 15:45b), 
ug unya ang malangkobon-sa-tanan nga Espiritung nagpuyo-sa-sulod (Juan 
14:16-20; Rom. 8:9-11).

2.	 Sa pagkatinuod, Emmanuel ang sulod sa tibuok Bag-ong Tugon (Mat. 1:23; 
18:20; 28:20; Bug. 21:3), ug ang tanang magtutuo ni Cristo, nga mga bahin 
ni Cristo, bahin ning dakong Emmanuel, ang hiniusang Cristo (1 Cor. 12:12; 
Col. 3:10-11).

D.	 Ang praktikal nga Emmanuel mao ang Espiritu sa realidad nga mao ang pre-
sensya sa nahingpit nga Tulo-usang Dios sa atong espiritu; kanunayng nag-
uban nato sa atong espiritu ang Iyang presensya, dili lang adlaw-adlaw kondili 
matag gutlo sab—Juan 1:14; 14:16-20; 1 Cor. 15:45b; 2 Tim. 4:22:
1.	 Nag-uban Siya nato sa atong mga tigom—Mat. 18:20. 



2.	 Nag-uban Siya nato sa tanang adlaw—28:20.
3.	 Nag-uban Siya nato sa atong espiritu—2 Tim. 4:22:

a.	Karon, ang espiritu nato mao ang yuta ni Immanuel—Isa. 8:7-8.
b.	Kay nag-uban man nato ang Dios, dili gyod mailog sa kaaway ang yuta ni 

Immanuel—v. 10; itandi sa 1 Juan 5:4; Juan 3:6.
4.	 Makapahimulos ta sa presensya sa Tulo-usang Dios sa pagtigom nato aron 

manudlo sa Iyang balaang Pulong—Mat. 18:20; 28:20; Sal. 119:30; Buh. 6:4.
5.	 Mapahimuslan nato ang grasya ug kalinaw pinaagi sa Espiritu nga presen-

sya sa Tulo-usang Dios—Gal. 6:18; Buh. 9:31.
6.	 Ang paggiya ug pagsaksi sa Espiritu maoy presensya Niya—Rom. 8:14, 16.
7.	 Mapahimuslan nato ang pagpaambit sa Tulo-usang Dios pinaagi sa Iyang 

presensya nga mao ang Espiritu—2 Cor. 13:14.
E.	 Aron mabuhi ta uban ni Cristo nga Emmanuel, kinahanglan maanaa ta sa Iyang 

diosnong presensya, nga mao ang Espiritung taghatag-og-kinabuhi nga kahing-
pitan sa Tulo-usang Dios—Gal. 5:25:
1.	 Kanang nabuhi ta uban ni Cristo, nabuhi pa gihapon ta, apan dili sa atong 

kaugalingon ra kondili pinaagi ni Cristo nga nabuhi sa sulod nato ug uban 
nato ingon nga Emmanuel; dili mahuman sa Tulo-usang Dios ang tuyo Niya 
nga ipaambit ang Iyang Kaugalingon nganhi sa atong pagkatawo kon naa ra 
Siya sa gawas nato; busa, naa gyod sa sulod ang pag-uban Niya nato—2:20.

2.	 Si Emmanuel ang kinabuhi ug persona nato, ug kita ang Iyang galamhan, 
nga nabuhi uban Niya ingog usa ka persona; nag-agad ni Emmanuel, sa 
presensya ni Jesus, ang kadaogan nato.

3.	 Kon naa nato ang presensya sa Ginoo, duna tay kaalam, sulodnong pag-
panabot, panlantaw sa unahan, ug kahibalo sa sulod kalabot sa mga butang; 
ang presensya sa Ginoo maoy tanan alang nato—2 Cor. 2:10; 4:6-7; Gal. 5:25; 
Gen. 5:22-24; Heb. 11:5-6.

F.	 Kon buot tang makasulod, makapanag-iya, ug makapahimulos sa malangko-
bon-sa-tanan nga Cristo nga realidad sa maayong yuta, buhaton gyod nato kini 
pinaagi sa presensya sa Ginoo; gisaaran sa Ginoo si Moises nga, “Mag-uban 
nimo ang Akong presensya, ug papahulayon ka Nako” (Exo. 33:14); ang presen-
sya sa Dios mao ang Iyang paagi kun dalan, ang “mapa” nga magpakita sa Iyang 
katawhan sa dalan nga angay nilang lakwan:
1.	 Aron hingpit natong mabatonan ug mapanag-iya si Cristo nga malangko-  

bon-sa-tanan nga yuta alang sa pagtukod sa Dios, kuptan gyod nato ang 
prinsipyo nga ang presensya sa Dios mao ang sukdanan sa tanang bu-
tang; bisan unsa pay buhaton nato, magtagad gyod ta kon naa ba nato ang 
presensya sa Dios o wala ba; kon naa nato ang presensya sa Dios, naa nato 
ang tanan, apan kon mawad-an ta sa Iyang presensya, mawad-an ta sa 
tanan—Mat. 1:23; 2 Tim. 4:22; Gal. 6:18; Sal. 27:4, 8; 51:11.

2.	 Ang presensya sa Ginoo, ang pahiyom sa Ginoo, mao ang nagdumalang 
prinsipyo; kat-onan gyod nato nga magpaamping, magpabuot, magpadumala, 
ug magpagiya sa direkta, primera manong presensya sa Ginoo—Sal. 27:8; 
80:3, 7, 17-19.

3.	 Isip representante sa nagharing aspeto sa hamtong nga kinabuhi, nagpa-
himulos si Jose sa presensya sa Ginoo, ug lakip niini ang pagbulot-an, pag-
pauswag, ug pagpanalangin sa Ginoo—Gen. 39:2-5, 21; Buh. 7:9.

4.	 Duol kaayo si Moises sa kasingkasing sa Dios ug uyon sa kasingkasing sa 
Dios; busa, bug-os gyong naa niya ang Iyang presensya—Exo. 33:11.



5.	 Tawo si apostol Pablo nga nagkinabuhi ug naglihok diha sa presensya ni 
Cristo, segun sa ilhanan sa tibuok Niyang persona, nga napadayag sa Iyang 
mga mata—2 Cor. 2:10.

6.	 “Sa akong pagkabatan-on gitudloan ko sa nagkalainlaing paagi nga modaog, 
magmadaogon, mabalaan, ug maespirituhanon. Apan walay usa ning mga 
paagiha nga nagpulos…walay magpulos kondili ang presensya ra sa Ginoo. 
Ang pag-uban Niya nato maoy tanan” (Life-study of Joshua, p. 48).

G.	 Emmanuel ang tibuok Bag-ong Tugon, ug bahin na ta karon ning dakong Em-
manuel nga mahingpit sa Bag-ong Jerusalem sa bag-ong langit ug bag-ong yuta 
sa eternidad; nagsugod ang Bag-ong Tugon sa Dios-tawo, nga mao ang “Dios nga 
uban nato” ug natapos sa dakong Dios-tawo, ang Bag-ong Jerusalem, nga mao 
ang “Naa Didto si Jehova”—Mat. 1:23; 1 Cor. 6:17; Buh. 9:4; 1 Tim. 3:15-16; Bug. 
21:3, 22; Ezeq. 48:35.	

